
Lénda: Rekomandim pér marrjen e masave me géllim kryerjen e hetimeve objektive, té
gjithanshme dhe té shpejta té procedimit penal ----- , hga Prokuroria prané

Gjykatés sé Shkallés sé Paré Elbasan.
PROKURORISE PRANE GJYKATES SE SHKALLES SE PARE
ELBASAN

Pér dijeni: Z. -—----

Té nderuar!

Si¢ jeni véné mé herét né dijeni me ané té shkresave tona zyrtare, prané institucionit té Avokatit
té Popullit ka parashtruar njé ankesé shtetasi ------ . Al parashtron se Prokuroria prané Gjykatés sé
Rrethit Gjygésor Elbasan ka regjistruar kallézimin penal me nr. ------ daté 07.10.2020 me palé
kallézues ------ dhe té kallézuar ------ . Me vendimin e datés 26.11.2020 Prokuroria prané Gjykatés
sé Rrethit Gjygésor Elbasan ka vendosur mosfillimin e hetimeve. Ndaj kétij vendimi éshté
ushtruar ankim gjygésor. Gjykata e Rrethit Gjygésor Elbasan, me vendimin nr. ------ daté
13.04.2021 ka vendosur pranimin e ankimit dhe kthimin e akteve té materialit kallézues prané
Prokurorisé sé Rrethit Gjygésor Elbasan, pér vazhdimin e hetimeve. Prej asaj kohe, ndonése kané
kaluar 16 muaj, ankuesi shprehet se nuk ka asnjé informacion lidhur me hetimet e zhvilluara nga
Prokuroria. Mé daté 05.09.2022, népérmjet Avokates sé tij, ankuesi i éshté drejtuar me kérkesé
Prokurorisé, lidhur me hetimet qé po zhvillohen pér kété kallézim, por nuk ka asnjé pérgjigje.

Sa mé sipér ankuesi ka kérkuar ndérhyrjen e institucionit t& Avokatit té Popullit pér shqyrtimin
dhe verifikimin e késaj céshtjeje me géllim té mbrojtjes sa mé efektive té té drejtave dhe
interesave té ligjshme té familjes sé tij.

Né kété kuadér, pér nevoja té shqyrtimit té métejshém nga institucioni yné té késaj ¢éshtjeje,
me tonén nr. K2/A31-2, daté 11.10.2022 jané kérkuar informacione nga ana e organit té
Prokurorisé Elbasan lidhur me veprimet hetimore té kryera pér kété céshtje, veprimet dhe
procedurat e ndérmarra.

Nga shpjegimet e dhéna nga Prokuroria prané Gjykatés sé Shkallés sé Paré Elbasan, me
shkresén nr. 11429/1, daté 13.10.2022, informohemi si vijon:

Ky organ ka regjistruar procedimin penal nr. ------ té vitit 2020 mbi bazén e kallézimit
penal té shtetasit ------ ndaj ------ i cili, pas shortimit elektronik né sistemin CAMS i ka
réné prokurorit Hektor Mushi. Mé daté 30.10.2020 ky prokuror pér arsye shéndetésore
éshté zévendésuar me short manual me prokurore Etleva Stafa. Mé daté 26.11.2020
prokurore Etleva Stafa ka vendosur mosfillimin e procedimit penal. Ky vendim éshté
ankimuar nga shtetasi ------ mé daté 29.12.2020. Me vendimin nr. ------ daté 13.04.2021
té Gjykatés sé Shkallés sé Paré Elbasan éshté vendosur pranimi i ankimit, kthimi i akteve
té materialit kallézues prané Prokurorisé prané Gjykatés sé Shkallés sé Paré Elbasan
pér vijimin e hetimeve.

Materiali referues éshté regjistruar nga Prokurore Etleva Stafa me nr. ------ daté
30.04.2021. Mé daté 23.05.2022 Komisioni i Pavarur i Kualifikimit ka vendosur
shkarkimin nga detyra té Prokurores Etleva Stafa. Né kété situaté, éshté béré
zévendésimi i saj me short manual mé daté 09.06.2022 me prokuror Arbér Berexha. Né
pérfundim, Prokuroria prané Gjykatés sé Shkallés sé Paré Elbasan na informon se ky
procedim penal aktualisht vijon té jeté né fazén e hetimit nga prokurori Arbér Berexha.

Avokati i Popullit konstaton se trajtimi i kétij rasti né tejkalim té afateve té pérshtatshme pér
njé proces té rregullt ligjor! ka ardhur si rezultat i disa faktoréve. Mé poshté rendisim né
kronologji veprimet e kryera nga momenti i regjistrimit té kallézimit penal deri mé daté
13.10.2022 kur jemi informuar nga Prokuroria Elbasan:

- MEé daté 07.10.2020 éshté regjistruar kallézimi penal;

- Mé daté 30.10.2020 éshté zévendésuar prokurori pér arsye shéndetésore

- Mé daté 26.11.2020 éshté vendosur mosfillimi i procedimit penal;

- MEé daté 13.04.2021 éshté vendosur kthimi i akteve me vendim té Gjykatés sé Shkallés
sé Paré Elbasan

- Mé daté 23.05.2022 Komisioni i Pavarur i Kualifikimit ka vendosur shkarkimin nga
detyra té Prokurores Etleva Stafa;

- Mé daté 09.06.2022 éshté béré zévendésimi i prokurorit dhe céshtja i éshté caktuar
prokurorit Arbér Berexha.

Pra, pasi éshté vendosur kthimi i akteve me vendim té Gjykatés sé Shkallés sé Paré Elbasan,
dhe regjistrimit té procedimit penal nr. ------ daté 30.04.2021, nga pérgjigja nuk evidentohet se
cfaré veprimesh hetimore jané kryer deri mé tani, nése éshté marré vendim pér zgjatjen e afateve
té hetimit dhe nése éshté njoftuar viktima (kallézuesi ------ ) pér té gjitha kéto nga organi i
prokurorisé.

Procedurat hetimore pér kété rast jané zvarritur ndér té tjera edhe pér shkak té ndérrimit té tre
prokuroréve, cka ka ardhur edhe si rezultat i zhvillimit té procesit té rivlerésimit pér gjyqtarét
dhe prokurorét gjaté sé cilit éshté prekur edhe prokurori i ngarkuar me kryerjen dhe ndjekjen e
procedurave hetimore. Megjithaté, duke mirékuptuar dhe vlerésuar volumin e punés dhe
véshtirésité me té cilat po pérballen aktualisht strukturat e organeve té drejtésisé pér shkak té
mungesave né burimet njerézore, Avokati i Popullit mbéshtet géndrimin se aksesi né drejtési
dhe zbatimi me rigorozitet i parimeve bazé té njé procesi té rregullt ligjor, duhet té udhéheqin
punén dhe veprimtariné e organit té Prokurorisé prané Gjykatés sé Shkallés sé Paré Elbasan.

1 Né& nenin 323 “Afati i hetimeve paraprake” té Kodit t&€ Procedurés Penale, parashikohet si vijon:

1. Brenda pérfundimit té afatit ligjor t& hetimeve, prokurori vendos sipas paragrafit 6, té nenit 327, té kétij Kodi. 2.
Afati i pérfundimit té hetimeve éshté tre muaj nga data ne te cilen emri i personit ge i atribuohet vepra penale eshte
shenuar ne regjistrin e njoftimit te veprave penale, dhe gjashté muaj pér veprat penale té parashikuara nga shkronjat
“a” dhe “b”, té nenit 75/a, té kétij Kodi.



Né kéto kushte, né vlerésimin dhe gjykimin e Avokatit té Popullit, nuk ka tashmé asnjé pengesé
ligjore dhe procedurale pér vijimin e veprimeve dhe hetimin e métejshém té procedimit penal
nr, ------ daté 30.04.2021, né zbatim té nenit 323 té Kodit té& Procedurés Penale.

Duke vlerésuar jo vetém kompleksitetin e ngjarjes, por edhe vakancat né burimet njerézore gé
mund té jené krijuar prané organit té Prokurorisé Elbasan, Avokati i Popullit gmon se duhen marré
masat e nevojshme dhe efektive pér té evituar zvarritje t¢ métejshme dhe té pajustifikuara né
ndjekjen dhe kryerjen e veprimeve hetimore, ¢ka né rast té kundért do té pérbénte cénim té njé
procesi té rregullt ligjor. Veprimet dhe zvarritjet e pajustifikuara bien ndesh me nenin 42 pika 2
té Kushtetutés sé Republikés té¢ Shqipérisé ku thuhet: “Kushdo, pér mbrojtjen e té drejtave, té
lirive dhe té interesave té tij kushtetues dhe ligjoré, ose né rastin e akuzave té ngritura kundeér tij,
ka té drejtén e njé gjykimi té drejté dhe publik brenda njé afati té arsyeshém nga njé gjykaté e
pavarur dhe e paanshme e caktuar me ligj”.

E drejta pér njé proces té rregullt ligjor parashikohet né nenin 131/f té Kushtetutés sé Republikés
té Shqipérisé dhe nenin 6 té Konventés Europiane pér té Drejtat e Njeriut. Garancité e
parashikuara né nenin 6 zbatohen jo vetém né proceset gjyqgésore, por edhe né fazat qé paraprijné
dhe pasojné ato. Duke gené njé e drejté kushtetuese, e drejta pér njé proces té rregullt ligjor e
vendos organin procedues para njé séré detyrimesh, si né respektimin e té drejtave procedurale
dhe zhvillimin e hetimit e gjykimit brenda njé “afati té arsyeshém”, pa lejuar zvarritje té
papérligjura dhe arbitrare prej tij. Shpejtimi i procedurave té hetimit dhe gjykimit éshté i lidhur
drejtpérsédrejti me té drejtat dhe lirité themelore nga njéra ané, dhe detyrimin pér realizimin e njé
hetimi e gjykimi objektiv, té ploté, té sakté e té shpejté nga ana tjetér.

Nga ana tjetér, Avokati i Popullit gjaté trajtimit té rasteve né vijimési, ka vendosur theksin né
respektimin e té drejtés sé qytetarit pér t’u informuar me vendimet pérfundimtare apo té
ndérmjetme té Prokurorisé, duke synuar né garantimin e té drejtés sé ankimit gé duhet t’u njihet
individéve ndaj vendimeve repektive né ¢do fazé té hetimit.

Kjo problematiké evidentohet edhe mé tepér pér shkak té reduktimit maksimal t& numrit té
prokuroréve né té gjitha nivelet?, duke shkaktuar edhe njé cénim té standardit té njé procesi té
rregullt ligjor, né té gjitha dimensionet e tij. Situata dhe realiteti &shté larg situatés normale té
ushtrimit té pérgjegjésive dhe kompetencave ligjore nga ana e organit té Prokurorisé né mbrojtjen
e marrédhénieve juridike dhe garantimin e té drejtave té individéve gé cénohen nga vepra té
ndryshme penale dhe qé kérkojné ndihmén dhe mbrojtjen e strukturave té shtetit, detyré e cila né
rastin konkret duhet té ushtrohet nga Prokuroria brenda njé afati sa mé té arsyeshém.

Sa mé sipér, e cmojmé té drejté ankesén e shtetasit ------ , dhe pér kété do té rekomandonim
vlerésimin e shgetésimit té tij, dhe me géllim pér té véné né vénd té drejtén e shkelur, shpejtimin
e kryerjes sé veprimeve hetimore dhe pérfundimin sa mé paré té hetimit té procedimit penal, duke
respektuar edhe kérkesat e parashikuara né Kodin e Procedurés Penale. Rasti i mésipérm duhet té
béhet objekt i analizés sé punés sé Prokurorisé duke véné theksin né hetimet e shpejta, njoftimin

2 Referuar té dhénave té raportuara né Progres Raportet e Bashkimit Evropian pér Shqgipéringé né vitet 2021 dhe 2022
té cilét pasqyrojné pérkatésisht situatén e vitit 2020 dhe até té vitit 2021, rezulton se Shqgipéria ka 300 pozicione
prokuror me kohé té ploté (10.5 pér 100,000 banoré). Sipas Komisionit pér Efikasitetin e Drejtésisé (CEPEJ),
mesatarja evropiane éshté 12 prokuroré pér 100 000 banoré.

Raporti i vitit 2021, f.21: https://neighbourhood-enlargement.ec.europa.eu/document/download/7532fbh68-5bd9-
4620-ae9c-1df47d34b919 en?filename=Albania-Report-2021.pdf

Raporti i vitit 2021, f.21: https://neighbourhood-enlargement.ec.europa.eu/document/download/dde85556-8061-
41f3-ba0c-5e921158bc53 en?filename=Albania%20Report%202022.pdf

sa mé paré té paléve né procesin penal pér ményrén e zgjidhjes sé kallézimeve, ecuriné e hetimit
dhe veprimet hetimore té kyera, deri né marrjen e vendimit pérfundimtar té hetimit.

Nga ana tjetér, ankuesi ka ngritur edhe shgetésimin e mungesés sé informacionit sa i takon
hetimeve té zhvilluara nga Prokuroria ndonése kané kaluar 16 muaj. Ai parashtron se mé daté
05.09.2022 i éshté drejtuar me kérkesé pér informacion Prokurorisé prané Gjykatés sé Rrethit
Gjygésor Elbasan (kopje té sé cilés e ka depozituar dhe né ankesg), por nuk ka marré pérgjigje
apo informacion nga prokuroria. Né kérkesén pér shpjegime té Avokatit té Popullit nr. K2/A31-
2, daté 11.10.2022 éshté kérkuar informacion né lidhje me trajtimin e késaj kérkese, duke
bashkélidhur dhe njé kopje té saj. Megjithaté, né shpjegimet e dhéna nga Prokuroria prané
Gjykatés sé Shkallés sé Paré Elbasan, me shkresén nr. 11429/1, daté 13.10.2022, sic u pérmend
dhe mé herét, nuk evidentohet ndonjé informacion konkret se cfaré veprimesh jané pér nése
njoftimin e viktimés (kallézuesi ------ ) lidhur me fazat e hetimit.

Institucioni i Avokatit t& Popullit vendos theksin tek réndésia gé ka transparenca dhe drejta e
paléve pér informim si element thelbésor i té drejtés pér njé proces té rregullt ligjor. Rritja e
besimit gé qytetarét duhet té kené tek sistemi i drejtésisé mund té realizohet vetém me ndryshimin
e gasjes sé organit té Prokurorisé sa i takon informimit té qytetaréve.

Pér té gjitha arsyet qé parashtruam, né pérputhje me nenin 63/3 t¢ Kushtetutés sé Republikés sé
Shqipérisé ku pércaktohet se: “Avokati i Popullit ka té drejté té bé&jé rekomandime, nenit 8 pika 2
té Kushtetutés sé Republikés sé Shqipérisé, si dhe né nenin 21/b, té ligjit nr.8454, daté 04.02.1999,
“Pér Avokatin e Popullit”, i ndryshuar”, né té cilin thuhet se: “Pas pérfundimit t& hetimeve,
Avokati i Popullit paraget rekomandime pér vénien né vend té sé drejtés sé shkelur tek organi
administrativ gé, sipas tij, ka shkaktuar shkelje té té drejtave dhe lirive”,

REKOMANDOJME

» Marrjen e masave me géllim kryerjen e hetimeve objektive, té gjithanshme dhe té shpejta té
procedimit penal nr. ------ daté 30.04.2021, dhe njoftimin e viktimés (kallézuesit) nga
Prokuroria prané Gjykatés sé Shkallés sé Paré Elbasan, né zbatim té dispozitave kushtetuese
e procedurale ligjore, né kuadér té procesit té rregullt ligjor.

Né pérputhje me nenin 22 té Ligjit Nr.8454 daté 04.02.1999 “Pér Avokatin e Popullit”, i
ndryshuar me Ligjin Nr.9398 dt.12.05.2005, ku thuhet se:

“Organet té cilave Avokati i Popullit u ka drejtuar njé rekomandim, kérkesé apo propozim pér
shkarkim, duhet ta shqyrtojné rekomandimin, kérkesén apo propozimin pér shkarkim dhe té
kthejné pérgjigje brenda 30 ditésh nga data e dérgimit té rekomandimit, kérkesés apo propozimit
pér shkarkim. Pérgjigja duhet té pérmbajé shpjegime té arsyetuara pér c¢éshtjen né fjalé, si dhe
cfaré veprimesh, mosveprimesh apo masash ka ndérmarré ai organ”,

kérkojmé té vihemi né dijeni brenda afatit 30 ditor pér géndrimin tuaj, ndaj kétij rekomandimi.

Duke besuar né mirékuptimin dhe bashképunimin Tuaj,

KOMISIONERE

Ermonela RUSPI



